
十月兩京九卿科道合辭懇請　冊立東宮

皇貴妃親弟鄭國泰特䟽敦請

聖諭云朕昨覽卿等所奏揭帖固是但皇子體脆質弱再

少俟時月朕自有旨其于長幼之序豈有摇動內雖皇貴

妃嘗賛言以定名分以免疑議朕前已而諭卿等知之今

卿等又來陳奏朕豈不知朕意必待朕自處不喜于䀨激

耳豈有謠言而惑朕哉卿等可看兩京大小文武自十四

年至于今日有一年一月一日之不激聒者葢此輩心懷

無父志欲求榮不思君上之疾但慮身家之望固于此時

欲激君上之加疾以遂已之心志朕度此輩意欲離閒父

子之天性以成已賣直圖報之逆志耳其安心甚遠其立

志甚詳可見其沽名悖逆之甚耳卿等可思子乃朕子豈

有父子無親之理豈有越序定立之理又思安有子不望

于君父之旨而私結人心以言激君父成者孰理乎孰否

乎而爲臣者以言激之其爲忠乎其求榮乎欲朕之疾劇

乎朕固于所奏一槩留中不發者朕怪其聒激瀆擾歸過

于上要直于身耳非有別故至于鄭國泰之奏朕欲留中

恐卿等不知故與卿知之又思我朝戚臣未敢有干預國

政者而國泰出位妄奏朕姑且容之耳其建儲之事還候

旨行不必又有陳瀆徒費𥿄筆卿等可安心賛襄協猷其

--

治不可以學此輩以激言之事虛文塞責欽此

又諭云冊立事如明年春夏科道等衙門不來瀆擾便于

明年冬傳旨冊立如再來瀆擾直待十五歲冊立欽此

十一月兵部題請邊務久廢閱視當嚴九邊宜各差科臣

一員

上自八月以來久未視　朝羣臣請于十九日恭遇

聖母萬壽之辰幸　出臨受賀

吏部題請騐封司員外鄒元標調文選司〈邸報〉

兵部經略尙書鄭洛上䟽拒止西虜借路

上意欲追處邊臣閣臣覆奏曰臣等查得萬曆十四年該

科臣顧九思爲河西失事參究始事之臣已奉　旨將先

任已故督撫董世彥等追奪誥命又將總兵官降級罰俸

今年七月內又該御史周孔敎參論邊臣誤事又奉　旨

將先任已故總督郜光先追奪誥命九月內又該科臣張

棟參論又將郜光先蔭子革去見任督撫梅友松趙可懷

總兵劉承嗣及司道官俱各爲民閒住革任去訖則先年

借路之失近日誤事之罪已經　嚴旨處治法無可加惟

自今日以後務要力鑒前非永杜後患使虜衆不敢入邊

行走則莊永甘凉之閒易于備禦矣

御史荆川俊論刑部尙書陸光祖閣臣看得本官淸介耿

